К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса стрӧитчан, оланін да коммунальнӧй овмӧс  министерство йылысь
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» Коми Республикаса Оланпаслӧн 21 статья серти Коми Республикаса Веськӧдлан котыр шуис:
1. Вынсьӧдны Коми Республикаса стрӧитчан, оланін да коммунальнӧй овмӧс министерство йылысь положение 1 №-а содтӧд серти.
2. Сетны Коми Республикаса стрӧитчан, оланін да коммунальнӧй овмӧс министерстволы Коми Республикаса ӧткымын канму учреждение учредитысьлысь уджъяссӧ да уджмогъяссӧ 2 №-а содтӧдын индӧм лыддьӧг серти.
3. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 3 №-а содтӧдын индӧм лыддьӧг серти.
4. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 4 №-а содтӧд серти.
5. Тайӧ шуӧмыс вынсялӧ сійӧс официальнӧя йӧзӧдан лунсянь, положениеяс кындзи, кутшӧмъяс серти тайӧ пунктлӧн мӧд абзацын индӧма мӧд вынсялан кадколаст.
1 №-а содтӧдлӧн 1 пунктса 1.1 пунктувлӧн 2 пунктувса, 8 пунктса, 10 пунктлӧн 6 пунктувса, 11 пунктын 1 пунктлӧн «б» пунктувса, 2 пунктувлӧн «б» пунктувса, 3 пунктувлӧн «б» пунктувса, 4 пунктувлӧн «б» пунктувса, 9 пунктувлӧн «б» пунктувса, 13 пунктувлӧн «б» пунктувса, 43-56 пунктувъясса, 18 пунктлӧн 5 да 6 пунктувъясса, 2 №-а содтӧдлӧн 6 да 7 пунктувъясса, 3 №-а содтӧдлӧн 15-29 пунктъясса, 4 №-а содтӧдса положениеяс вынсялӧны 2021 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь –                                                  И. Булатов
Сыктывкар 
2020 вося вӧльгым тӧлысь 5 лун 
540 №
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 5 лунся 540 №-а шуӧмӧн
(1 №-а содтӧд)
Коми Республикаса стрӧитчан, оланін да коммунальнӧй 
овмӧс министерство йылысь
ПОЛОЖЕНИЕ
І. Панас
1. Коми Республикаса стрӧитчан, оланін да коммунальнӧй овмӧс министерство (Коми Республикаса стрӧитчан министерство) (водзӧ – Министерство) лоӧ Коми Республикаса олӧмӧ пӧртысь власьт органӧн, коді пӧртӧ олӧмӧ татшӧм уджъяс:
1.1. канму политика лӧсьӧдӧм да збыльмӧдӧм, нормативнӧй инӧд боксянь ладмӧдӧм серти татшӧм сфераясын:
1) капитальнӧя стрӧитчӧм, архитектура, кар стрӧитӧм;
2) энергетика, оланін да коммунальнӧй комплекс, биаруӧн могмӧдӧм;
3) газифицируйтӧм;
4) Коми Республикаса дінму либӧ муниципалитеткостса тӧдчанлуна автомашина туйясӧн вӧдитчӧм, Коми Республикаын туйвывса удж нуӧдӧм, Коми Республика мутасын туй кузя ветлӧмсӧ котыртӧм, Коми Республикаса канму эмбурӧ пырысь автомашина туйясӧн веськӧдлӧм да вӧдитчӧм;
5) кар стрӧитан уджсӧ могмӧдысь канму юӧртан системасӧ уджӧдӧм;
6) торъя сувтланінъяслӧн уджкӧд йитчӧм юалӧмъяс;
1.2. Министерстволӧн компетенцияын канму услугаяс сетӧм серти,
а сідзжӧ лоӧ Коми Республикаын меставывса асвеськӧдлан органъясӧн кар стрӧитан удж йылысь оланпастэчасӧ кутчысьӧм бӧрся канму контроль збыльмӧдӧм вылӧ, проектнӧй документация серти канму экспертиза да инженернӧй корсьысьӧмъяс серти, кутшӧмъясӧс нуӧдӧны татшӧм проектнӧй документация дасьтӧм могысь, канму экспертиза нуӧдӧмсӧ котыртӧм вылӧ уполномочитӧм Коми Республикаса олӧмӧ пӧртысь власьт органӧн, коді координируйтӧ индӧм сфераясын Коми Республикаса мукӧд олӧмӧ пӧртысь власьт органлысь уджсӧ.
2. Министерство аслас уджын кутчысьӧ Россия Федерацияса Оланподулӧ, федеральнӧй оланподув оланпасъясӧ, федеральнӧй оланпасъясӧ, Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ, Коми Республикаса мукӧд нормативнӧй инӧда актӧ, а сідзжӧ тайӧ Положениеӧ. 
3. Министерство збыльмӧдӧ ассьыс уджсӧ кыдзи веськыда, сідзи и федеральнӧй канму власьт органъяскӧд, федеральнӧй фондъяскӧд, Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд ӧтув уджалӧмӧн.
4. Министерство видзӧм вылӧ рӧскодыс сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.
5. Министерство лоӧ юридическӧй кывкутысьӧн, сылӧн эм Коми Республикаса канму канпаса да коми да роч кывъясӧн гижӧм аслас нима печать, урчитӧм нога мукӧд печать, штамп да бланок, Россия Федерациялӧн оланпастэчас серти восьтӧм тшӧтъяс.
6. Министерство збыльмӧдӧ Коми Республикаса торъя канму учреждениеяс серти учредитысьлысь уджъяссӧ да уджмогъяссӧ, кутшӧмъясӧс урчитӧма Коми Республикаса Веськӧдлан котырӧн (водзӧ – канму учреждениеяс).
7. Коми Республикаса стрӧитчан да туй овмӧс министерство пыдди Министерстволы сетӧма выль ним.
8. Министерство лоӧ Коми Республикаса энергетика, оланін да коммунальнӧй овмӧс, тариф министерстволысь инӧд босьтысьӧн Министерстволы сетӧм уджъяс юкӧнын.
9. Министерстволӧн меститчанін (юридическӧй инпас): Сыктывкар, Коммунистическӧй ул., 8.
ІІ. Медшӧр могъяс
10. Министерстволӧн медшӧр могъясыс:
1) отсавны Коми Республикаса стрӧитчан комплекс сӧвмӧдӧмын;
2) отсавны Коми Республикаын стрӧитчӧм зумыда сӧвмӧдӧм вылӧ условиеяс, сы лыдын Коми Республикаса олысьясӧс судзсяна да бур оланінӧн могмӧдӧм вылӧ, артмӧдӧмын;
3) могмӧдны федеральнӧй оланпастэчасӧн да Коми Республикаса оланпастэчасӧн урчитӧм торъя категория гражданалысь оланін ньӧбӧм (стрӧитӧм) вылӧ социальнӧй мынтӧмъяс босьтӧм вылӧ инӧдъяс;
4) збыльмӧдны Коми Республика мутасын олысь гражданалысь олан условиеяс бурмӧдӧмын канмусянь торъя сикас отсӧг финансово-кредитнӧй механизмъясӧн вӧдитчӧмӧн;
5) отсавны Коми Республикаын газифицируйтӧмсӧ сӧвмӧдӧмын;
6) отсавны Коми Республикаын энергетика, оланін да коммунальнӧй комплекс, биаруӧн могмӧдӧмсӧ, Коми Республикаын оланін да коммунальнӧй овмӧсса организацияяслысь зумыд уджсӧ сӧвмӧдӧмын;
7) дасьтыны, планируйтны Коми Республикаса дінму либӧ муниципалитеткостса тӧдчанлуна автомашина туйяс видзан да сӧвмӧдан, налысь техническӧй состояниесӧ бурмӧдан мероприятиеяс да нуӧдны найӧс збыльмӧдӧм бӧрся контроль;
8) могмӧдны Коми Республикаса дінму либӧ муниципалитеткостса тӧдчанлуна автомашина туйяслысь транспортнӧй видзчысянлунсӧ;
9) отсавны сӧвмӧдны вузӧс рынокъясын конкуренциясӧ, кутшӧмъяс пырӧны Министерстволӧн уджалан сфераӧ.
ІІІ. Канму удж
11. Тайӧ Положениелӧн ІІ юкӧдын индӧм могъяс збыльмӧдӧм могысь Министерство пӧртӧ олӧмӧ татшӧм канму удж:
1) дасьтӧ Коми Республикаса нормативнӧй инӧда акт балаяс да урчитӧм пӧрадокын сетӧ найӧс Коми Республикаса Юралысьлы, Коми Республикаса Веськӧдлан котырӧ, татшӧм сфераясын:
а) торъя категория гражданаӧс оланінӧн могмӧдӧм вылӧ социальнӧй мынтӧмъяс сетӧм, капитальнӧя стрӧитчӧм, архитектура, кар стрӧитӧм, газифицируйтӧм, а сідзжӧ Коми Республикаса дінму либӧ муниципалитеткостса тӧдчанлуна автомашина туйясӧн вӧдитчан, туйвывса удж нуӧдан да торъя сулаланінӧ кутӧм транспортнӧй средствояс вуджӧдан, найӧс видзан да бӧр сетан юкӧнын, Коми Республикаса адреснӧй инвестиционнӧй уджтас лӧсьӧдан да збыльмӧдан юалӧмъяс серти;
б) энергетика, оланін-коммунальнӧй комплекс, биаруӧн могмӧдӧм;
2) дасьтӧ да примитӧ нормативнӧй инӧда актъяс татшӧм сфераясын:
а) капитальнӧя стрӧитчӧм, архитектура, кар стрӧитӧм, газифицируйтӧм, Коми Республикаса дінму либӧ муниципалитеткостса тӧдчанлуна автомашина туйясӧн вӧдитчан да Коми Республикаын туйвывса удж нуӧдан юкӧнын;
б) энергетика, оланін-коммунальнӧй комплекс, биаруӧн могмӧдӧм;
3) дасьтӧ да сетӧ Коми Республикаса Веськӧдлан котырӧ оланпастэчас бурмӧдӧм серти вӧзйӧмъяс татшӧм сфераясын:
а) капитальнӧя стрӧитчӧм, архитектура, кар стрӧитӧм, газифицируйтӧм, Коми Республикаса дінму либӧ муниципалитеткостса тӧдчанлуна автомашина туйясӧн вӧдитчан да Коми Республикаын туйвывса удж нуӧдӧм;
б) энергетика, оланін-коммунальнӧй комплекс, биаруӧн могмӧдӧм;
4) дасьтӧ уджтас балаяс, сы лыдын Коми Республикаса канму уджтас балаяс да дінму уджтас балаяс, татшӧм сфераясын:
а) капитальнӧя стрӧитчӧм, архитектура, кар стрӧитӧм, газифицируйтӧм, Коми Республикаса дінму либӧ муниципалитеткостса тӧдчанлуна автомашина туйясӧн вӧдитчӧм да Коми Республикаын туйвывса удж нуӧдӧм, а сідзжӧ дасьтӧ да вынсьӧдӧ ведомствоса уджтасъяс;
б) энергетика, оланін да коммунальнӧй комплекс, биаруӧн могмӧдӧм, а сідзжӧ дасьтӧ да вынсьӧдӧ ведомствоса уджтасъяс;
5) нуӧдӧ Коми Республика мутасын урчитӧм уджалан сфераясын федеральнӧй торъя мога уджтасъяс збыльмӧдан мероприятиеяс;
6) Коми Республикаса олӧмӧ пӧртысь власьт органъяссянь вӧзйӧмъяссӧ тӧд вылӧ босьтӧмӧн лӧсьӧдӧ Коми Республикаса адреснӧй инвестиционнӧй уджтас бала;
7) дасьтӧ да сетӧ Коми Республикаса Веськӧдлан котырӧ юӧр чукӧртан-донъялан материалъяс сы йылысь, кыдзи збыльмӧдӧны Коми Республикаса адреснӧй инвестиционнӧй уджтас;
8) пӧртӧ олӧмӧ удж котыртӧм серти уджъяс, кутшӧмӧс веськӧдӧма стрӧитны помавтӧм объектъяслысь лыдсӧ да мындасӧ чинтӧм вылӧ да найӧс экономика уджӧ пыртӧм вылӧ;
9) пӧртӧ олӧмӧ Коми Республикаса республиканскӧй сьӧмкуд сьӧмӧсӧ торъя могъясын видзӧм бӧрся видзӧдӧм серти уджъяс, мый сетӧма:
а) капитальнӧя стрӧитан объектъясӧ, кутшӧмъясӧс колӧ стрӧитны да (либӧ) выльмӧдны, сьӧмкуд инвестицияяс пуктӧм вылӧ;
б) Коми Республикаса оланін да коммунальнӧй комплекс ӧнъяӧдан сфераын мероприятиеяс вылӧ;
10) мониторитӧ овмӧдчӧминъяслысь, кар кытшъяслысь транспортнӧй инфраструктура комплекснӧя сӧвмӧдан уджтасъяс, овмӧдчӧминъяслысь, кар кытшъяслысь социальнӧй инфраструктура комплекснӧя сӧвмӧдан уджтасъяс дасьтӧмсӧ да вынсьӧдӧмсӧ;
11) кар стрӧитӧм серти уджалан сфераын Россия Федерацияӧн сетӧм уджмогъяс серти:
а) пӧртӧ олӧмӧ Коми Республикаын меставывса асвеськӧдлан органъясӧн кар стрӧитан оланпастэчасӧ кутчысьӧм бӧрся видзӧдӧм серти уджъяссӧ;
б) пӧртӧ олӧмӧ канму учреждениеӧн проектнӧй документация серти канму экспертиза да инженернӧй корсьысьӧмъяслӧн бӧртасъяс серти, кутшӧмъясӧс вӧчӧны татшӧм проектнӧй документация дасьтӧм могысь, канму экспертиза нуӧдӧмсӧ котыртысьлысь уджъяссӧ сэк, кор урчитӧма Россия Федерацияса кар стрӧитан кодексӧн;
12) сетӧ инвестиционнӧй проектъяс видлалан бӧртасъяс йылысь экспертнӧй заключение сы серти, бура-ӧ видзӧма Коми Республикаса республиканскӧй сьӧмкуд сьӧмсӧ, мый сетӧны капитальнӧй вложениеяс вылӧ, урчитӧм уджалан сфераын;
13) дасьтӧ да сетӧ Коми Республикаса Веськӧдлан котырӧ:
а) Коми Республикаын стрӧитчӧмӧ, газифицируйтӧмӧ, Коми Республикаса туй овмӧсӧ инвестицияяс да кредитнӧй ресурсъяс кыскӧм серти вӧзйӧмъяс; 
б) Коми Республикаса оланін да коммунальнӧй овмӧсӧ инвестицияяс да кредитнӧй ресурсъяс кыскӧм серти вӧзйӧмъяс;
14) дасьтӧ да сетӧ Коми Республикаса эмбур да му йитӧдъяс комитетӧ Коми Республикаса канму эмбурӧ пырысь недыр кад кежлӧ дугӧдӧм да сувтӧдӧм стрӧитчанінъяссӧ да объектъяссӧ инвестиционнӧй уджӧ кыскӧм йылысь вӧзйӧмъяс;
15) сетӧ Коми Республикаса Веськӧдлан котырӧ фонд котыртана-инӧда формаын ӧтувъя абу коммерческӧй организация (водзӧ – Коми Республикаса фонд) лӧсьӧдӧм йылысь вӧзйӧмъяс сы могысь, медым ладмӧдны «Уна патераа керкаяс да мукӧд вӧрзьӧдны позьтӧм эмбур объект пайӧн стрӧитчӧмӧ пырӧдчӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь» Федеральнӧй оланпаслӧн 211 статьяын индӧм йӧз водзын банкротъясӧн шуӧм стрӧитчысьяслысь кӧсйысьӧмъяссӧ;
16) вынсьӧдӧ Коми Республикаса фондлысь уджалан плансӧ, Коми Республикаса фондлысь чӧжӧс да рӧскод финансӧвӧй плансӧ (сьӧмкудсӧ), сы лыдын административнӧй да овмӧс нуӧдан рӧскод серти сметасӧ, Коми Республикаса фондлысь штатнӧй расписаниесӧ, Коми Республикаса фондын уджалысьяслы уджысь мынтысян фондлысь мындасӧ пӧрадокын, кутшӧмӧс урчитӧма Коми Республикаса Веськӧдлан котырлӧн нормативнӧй инӧда актӧн;
17) лӧсьӧдӧ гражданалысь став республикаса списокъяс, кодъяслӧн эм Ылі Войвыв районъясысь да накӧд ӧткодялӧм местаясысь мӧдлаӧ овмӧдчӧмкӧд йитӧдын оланін ньӧбӧм вылӧ социальнӧй мынтӧмъяс босьтан инӧд, да сетӧ Россия Федерацияса стрӧитчан, оланін да коммунальнӧй овмӧс министерствоӧ гражданалӧн лыд йылысь тӧдмӧгъяс, кодъяслӧн эм оланін ньӧбӧм вылӧ социальнӧй мынтӧмъяс босьтан инӧд, сы могысь, медым Коми Республикалы сетісны федеральнӧй сьӧмкудйысь сьӧмсӧ Ылі Войвыв районъясысь да накӧд ӧткодялӧм местаясысь мунысь гражданалы оланін ньӧбӧм могысь социальнӧй мынтӧмъяс збыльмӧдӧм вылӧ;
18) лӧсьӧдӧ да сетӧ Россия Федерацияса войтырӧс доръян, неминучаысь да ускӧттьӧ вӧсна артмӧм лоӧмторъяс бырӧдан министерствоӧ оланін вылӧ канму сертификатъяс босьтӧм вылӧ гражданалысь списокъяс, кодъяслӧн федеральнӧй тшупӧда неминуча да ускӧттьӧ вӧсна, террористическӧй актъяс либӧ инӧдлы лӧсялана вӧчӧмторъясӧн террористическӧй актъяссӧ дугӧдӧм вӧсна эз ло олан жырйыс, олан жырйысь (олан жырлӧн юкӧнысь), кутшӧмӧс сертификат кутысь босьтӧ ньӧбан-вузалан сёрнитчӧм серти, мынтысьӧм вылӧ социальнӧй мынтӧм вылӧ заявкаяс;
19) Коми Республика мутасын олысь гражданаӧс, кодъяслы колӧ бурмӧдны олан условиеяссӧ, канмусянь отсалан сфераын:
а) дасьтӧ да сетӧ Коми Республикаса Веськӧдлан котырӧ Коми Республика мутасын олысь гражданаӧс, кодъяслы колӧ бурмӧдны олан условиеяссӧ, канмусянь отсалан мераяс йылысь вӧзйӧмъяс финансово-кредитнӧй механизмъясӧн вӧдитчӧмӧн;
б) пӧртӧ олӧмӧ Коми Республика мутасын олысь гражданаӧс, кодъяслы колӧ бурмӧдны олан условиеяссӧ, канмусянь отсалан уджтасъяс збыльмӧдан мероприятиеяс нуӧдӧмсӧ котыртысьлысь да координируйтысьлысь уджъяссӧ, финансово-кредитнӧй механизмъясӧн вӧдитчӧмӧн, кутшӧмъясӧс збыльмӧдысьӧн лоӧ Министерство;
в) нуӧдӧ Коми Республика мутасын меститчӧм торъя олан пунктъяссӧ тупкӧмаӧн шуӧм серти уджсӧ;
г) дасьтӧ да сетӧ Коми Республикаса Юралысьлы, Коми Республикаса Веськӧдлан котырӧ да Коми Республикаса олӧмӧ пӧртысь власьт органъясӧ Коми Республикаын оланін кредитъяс сетӧм йылысь юӧр;
20) сетӧ Ылі Войвыв районъясысь да накӧд ӧткодялӧм местаясысь мунысь гражданалы  «Россия Федерацияса гражданаӧс судзсяна да бур оланінӧн да коммунальнӧй услугаясӧн могмӧдӧм» Россия Федерацияса канму уджтаслӧн «Гражданаӧс оланінӧн могмӧдӧмын да налы оланін да коммунальнӧй услугаясысь мынтысьӧмын канмусянь отсӧг сетӧм» ведомствоса торъя мога уджтас збыльмӧдӧм серти федеральнӧй сьӧмкуд сьӧм тшӧт весьтӧ оланін ньӧбӧм вылӧ социальнӧй мынтӧмъяс;
21) сетӧ гражданалы, кодъяс веськалісны радиация улӧ Чернобыльса АЭС-ын катастрофа бӧрын, «Маяк» производственнӧй ӧтулын авария бӧрын, да накӧд ӧткодялӧм йӧзлы  «Россия Федерацияса гражданаӧс судзсяна да бур оланінӧн да коммунальнӧй услугаясӧн могмӧдӧм» Россия Федерацияса канму уджтаслӧн «Гражданаӧс оланінӧн могмӧдӧмын да налы оланін да коммунальнӧй услугаясысь мынтысьӧмын канмусянь отсӧг сетӧм» ведомствоса торъя мога уджтас збыльмӧдӧм серти федеральнӧй сьӧмкуд сьӧм тшӧт весьтӧ оланін ньӧбӧм вылӧ социальнӧй мынтӧмъяс;
22) сетӧ гражданалы, кодъясӧс урчитӧм пӧрадокын лыддьӧны выльлаӧ быть овмӧдчысьясӧн «Россия Федерацияса гражданаӧс судзсяна да бур оланінӧн да коммунальнӧй услугаясӧн могмӧдӧм» Россия Федерацияса канму уджтаслӧн «Гражданаӧс оланінӧн могмӧдӧмын да налы оланін да коммунальнӧй услугаясысь мынтысьӧмын канмусянь отсӧг сетӧм» ведомствоса торъя мога уджтас збыльмӧдӧм серти федеральнӧй сьӧмкуд сьӧм тшӧт весьтӧ оланін ньӧбӧм вылӧ социальнӧй мынтӧмъяс;
23) сетӧ гражданалы, кодъяслӧн эм инӧд «Оланін стрӧитӧм либӧ ньӧбӧм вылӧ социальнӧй мынтӧмъяс йылысь» Коми Республикаса Оланпас серти индӧм социальнӧй мынтӧмъяс босьтӧм вылӧ инӧд, оланін стрӧитӧм либӧ ньӧбӧм вылӧ социальнӧй мынтӧмъяс;
24) сетӧ этша судтаа олан керкаясын олан жыръяс стрӧитӧм вылӧ социальнӧй мынтӧмъяс гражданалы, кодъяслӧн эм инӧд босьтны индӧм социальнӧй мынтӧмъяссӧ «Гражданалы, кодъяс мунӧны оланпастэчасӧн урчитӧм пӧрадокын тупкысян олан пунктъясысь, кутшӧмъяс метитчӧны Коми Республика мутасын, этша судтаа олан керкаясын олан жыръяс стрӧитӧм вылӧ социальнӧй мынтӧмъяс йылысь» Коми Республикаса Оланпас серти;
25) пӧртӧ олӧмӧ Коми Республикаын меставывса асвеськӧдлан органъясӧн канму уджмогъяс збыльмӧдӧм бӧрся видзӧм серти уджъяссӧ, кутшӧмъясӧс пасйӧма «Коми Республикаын меставывса асвеськӧдлан органъяслы Коми Республикаса ӧткымын канму уджмог сетӧм йылысь» Коми Республикаса Оланпасын;
26) дасьтӧ Оланін да коммунальнӧй овмӧс выльмӧдӧмын отсӧг сетан фондлӧн сьӧм тшӧт весьтӧ финансӧвӧй отсӧг сетӧм вылӧ Коми Республикалысь заявка баласӧ сы мындаын, мыйта урчитӧма Коми Республикалы аварийнӧй оланін фондысь гражданаӧс мӧдлаӧ овмӧдӧм вылӧ финансӧвӧй отсӧг сетӧм могысь;
27) дасьтӧ смета серти нормативъяс вынсьӧдӧм йылысь вӧзйӧмъяс сы могысь, медым Россия Федерацияса стрӧитчан, оланін да коммунальнӧй овмӧс министерстволӧн тэчас юкӧдув, коді проектируйтігӧн да стрӧитігӧн збыльмӧдӧ нормируйтан да донъяс артмӧдан сфераын уджъяссӧ, лӧсьӧдіс смета серти нормативъяс вынсьӧдан (выльмӧдан, выльысь видлалан) план;
28) ыстӧ канму учреждениеӧ, мый пырӧ Россия Федерацияса стрӧитчан, оланін да коммунальнӧй овмӧс министерстволӧн веськӧдлӧм улӧ да кодӧс уполномочитӧма стрӧитчӧмын донъяс артмӧдан федеральнӧй канму юӧртан система лӧсьӧдӧм да уджӧдӧм вылӧ (водзӧ – федеральнӧй канму учреждение), юӧр, кутшӧмӧс индӧма стрӧитчан ресурсъяслысь донъяс серти мониторингса 25 пунктын, мый вынсьӧдӧма Россия Федерацияса Веськӧдлан котырлӧн 2016 во ӧшым тӧлысь 23 лунся 1452 №-а шуӧмӧн (водзӧ – Стрӧитчан ресурсъяслысь донъяс мониторитан правилӧяс);
29) урчитӧ стрӧитчан отрасльын уджалысь медводдза разрядса рабочӧйлы уджысь мынтысян тӧлысся шӧркодь мындасӧ (водзӧ – урчитӧм мында), сы могысь, медым индыны Стрӧитчан ресурсъяслысь донъяс мониторитан правилӧяс серти смета серти стрӧитан донсӧ, да сетӧ федеральнӧй канму учреждениеӧ урчитӧм мында йылысь тӧдмӧгъяс;
30) сетӧ Россия Федерацияса стрӧитчан, оланін да коммунальнӧй овмӧс министерствоӧ Коми Республика мутасын стрӧитчан ресурсъяслӧн дон йылысь юӧр сы могысь, медым пыртны найӧс медшӧр (дон артмӧдысь) стрӧитчан материалъяслӧн, изделиеяслӧн, конструкцияяслӧн, механизмъяслӧн да оборудованиелӧн донъяс йылысь юӧртан-справка сетан интерактивнӧй мыччӧд базаӧ;
31) котыртӧ Коми Республикаса канму эмбурын либӧ муниципальнӧй эмбурын капитальнӧя стрӧитан объектъяслӧн (Россия Федерацияса кар стрӧитан кодекслӧн 6 статьяса 1 юкӧнлӧн 51 пунктын индӧм объектъяс кындзи) смета серти донлысь збыльлун прӧверитӧмсӧ, кутшӧмъяс серти капитальнӧй вложениеяссӧ ӧтув сьӧмӧн могмӧдӧм вылӧ федеральнӧй сьӧмкудйысь Коми Республикаса республиканскӧй сьӧмкудйӧ сетӧны субсидияяс (сы лыдын муниципальнӧй эмбур объектъясӧ капитальнӧй вложениеяс сьӧмӧн ӧтув могмӧдӧм вылӧ меставывса сьӧмкудъясӧ субсидияяс сетӧм могысь);
32) примитӧ Коми Республикаса кар стрӧитӧмсӧ проектируйтан дінму нормативъяслысь бала дасьтӧм йылысь помшуӧм, сы лыдын сэтчӧ вежсьӧмъяс пыртӧм йылысь, дасьтӧ Коми Республикаса кар стрӧитӧмсӧ проектируйтан дінму нормативъяслысь бала, вынсьӧдӧ Коми Республикаын кар стрӧитӧмсӧ проектируйтан дінму нормативъяссӧ, сы лыдын сэтчӧ вежсьӧмъяс пыртӧм, лӧсьӧдӧ да нуӧдӧ Коми Республикаын дінму да меставывса тӧдчанлуна объектъяслӧн сикасъяс серти кар стрӧитӧмсӧ проектируйтан нормативъяслысь реестр;
33) примитӧ стрӧитчӧм вылӧ разрешениелысь вынсӧ дугӧдӧм йылысь помшуӧм сэк, кор урчитӧма Россия Федерацияса кар стрӧитан кодексӧн;
34) ыстӧ уведомлениеяс, кутшӧмъясӧс урчитӧма Россия Федерацияса кар стрӧитан кодекслӧн 511 статьяын 7 юкӧнса 2 пунктӧн, 8 юкӧнса 3 пунктӧн да 55 статьяын 19 юкӧнса 5 пунктӧн, сэк, кор стрӧитӧны, выльмӧдӧны торъя оланін стрӧитан объектъяс, садовӧй керкаяс сэк, кор урчитӧма Россия Федерацияса кар стрӧитан кодексӧн;
35) нуӧдӧ капитальнӧя стрӧитчан, архитектура, кар стрӧитан да газификация сфераын войтыркостса ёртасьӧм йылысь артмӧдчӧмъяс збыльмӧдан мероприятиеяс, кутшӧмъяс серти сёрнитчысьӧн лоӧ Коми Республика;
36) вынсьӧдӧ биару юклан везъяслӧн видзан зонаяслысь мудоръяс да пуктӧ сэні меститчӧм му участокъяс вылӧ дзескӧдӧмъяс (сьӧктӧдӧмъяс);
37) йӧзӧдӧ Коми Республикалысь мутас планируйтан документ балаяссӧ да татшӧм балаяс подулалан материалъяссӧ мутас планируйтан юӧртан системаын «Ӧтуввез» юӧртан да телекоммуникация везйын официальнӧй сайтӧн вӧдитчӧмӧн, кутшӧмӧс индӧма федеральнӧй олӧмӧ пӧртысь власьт органӧн, кодӧс уполномочитӧма видзӧдны мутас планируйтан юӧртан система нуӧдан пӧрадокӧ кутчысьӧм бӧрся, да сетӧ позянлун наӧн вӧдитчыны;
38) уджӧдӧ кар стрӧитан уджсӧ могмӧдан канму юӧртан системаяссӧ, сы лыдын нуӧдӧ татшӧм юӧртан системаяссӧ кык да унджык муниципальнӧй районлӧн, кар кытшлӧн мутасын кар стрӧитан удж збыльмӧдӧмкӧд йитчӧм юкӧнын;
39) дасьтӧ Коми Республикалысь мутас планируйтан документъяс подув вылын мутас планируйтӧм серти документациясӧ, тайӧ документъясӧн кӧ урчитӧма меститны дінму тӧдчанлуна линейнӧй объектъяс, Россия Федерацияса кар стрӧитан кодексӧн урчитӧм пӧрадокын;
40) вынсьӧдӧ мутас планируйтӧм серти документациясӧ сэк, кор урчитӧма Россия Федерацияса кар стрӧитан кодексӧн;
41) примитӧ мутас планируйтӧм серти документацияӧ вежсьӧмъяс пыртӧм йылысь, мутас планируйтӧм серти вынсьӧдӧм документациясӧ либӧ сылысь торъя юкӧнъяссӧ дугӧдӧм йылысь, татшӧм документациялысь торъя юкӧнъяссӧ вӧдитчыны позьтӧмӧн шуӧм йылысь помшуӧм;
42) котыртӧ Коми Республикаын муниципальнӧй юкӧнъяслӧн меставывса асвеськӧдлан органъясӧн Россия Федерациялысь мутас планируйтан схема бала да Коми Республикакӧд ӧтув мудора Россия Федерацияса субъектъяслысь мутас планируйтан схема балаяс видлалӧмсӧ, сӧгласуйтӧмсӧ, сӧгласуйтӧм (сӧгласуйтӧмын ӧткажитӧм) йылысь заключение дасьтӧмсӧ, а сідзжӧ котыртӧ Коми Республикаын муниципальнӧй районъяслысь мутас планируйтан схема балаяс, Коми Республикаын овмӧдчӧминъяслӧн да кар кытшъяслӧн генеральнӧй план балаяс, муӧн вӧдитчан да стрӧитчан правилӧ балаяс видлалӧмсӧ, сӧгласуйтӧмсӧ, сӧгласуйтӧм (сӧгласуйтӧмын ӧткажитӧм) йылысь ӧтувъя заключение дасьтӧмсӧ сэк, кор урчитӧма Россия Федерацияса кар стрӧитан кодексӧн;
43) дасьтӧ Коми Республика мутасын оланін да коммунальнӧй комплексса, биаруӧн могмӧдысь предприятиеяслысь уджсӧ мониторитӧм подув вылын Коми Республикаын оланін да коммунальнӧй комплекссӧ, биаруӧн могмӧдӧмсӧ реформируйтӧм серти вӧзйӧмъяс да сетӧ найӧс Коми Республикаса Веськӧдлан котырӧ, федеральнӧй олӧмӧ пӧртысь власьт органъясӧ;
44) дасьтӧ да сетӧ Коми Республикаса Веськӧдлан котырӧ Коми Республика мутасын олысьяслы кизьӧртӧм биару вайӧм вылӧ уполномочитӧм биару юклан организацияяс индӧм серти вӧзйӧмъяс;
